
 1 

 

 

 

 

 

 

 

 

 

 

Nuuk 28. September 2015 

 

 

Inatsisartut Suleriaasianni § 37 naapertorlugu Naalakkersuisumut ikiorsiisarnermut 

peqqussummut tunngasumik apeqquteqarpunga.  

(Inatsisartunut ilaasortaq Agathe Fontain, Inuit Ataqatigiit) 

 

Apeqqutit: 

 

1. Naalakkersuisut, Pisortanik ikiorsiissutit pillugit Inatsisartut peqqussutaat nr. 15, 20. 

November 2006-imeersoq allanngortinnissaa eqqarsaatersuutigaat? 

2. Naalakkersuisut siunertaq uniorlugu ingerlasoqarnera nassuerutigalugu Inatsimmik 

nutaamik saqqummiussissamaarpat? 

Tunngavilersuut: 

Pisortanik ikiorsiissut 2006-meersoq saqqummiunneqarmat Naalakkersuisuusup 

tunngavilersuutigaa siunertaasoq innuttaasup ikiorserneqartup inuttut immineq 

akisussaaffigilernissaminut kajuminnerulernissaa, imminullu isumagilernissaa. 

 

Inuit ikiorserneqartut ullumikkut iniminnut akiliutissaminnik kommunemiit tunineqartarput 

nammineq akiliinissartik isumagissammassuk. Ilisimaneqarporlu inuppassuit iniminnut 

akiliutissatik tigusatik iniminnut akiliutiginagit  allarluinnarnut atortaraat. 

Tamassuma kingunerisaanik iniminnik anisitaasartut amerligaluttuinnarput, uffa pisortanit 

ikiorserneqareeraluarlutik. 

 

Tassami peqqussutip siunertaraa, inuit akisussaassuseqarlutik akiligassatik 

akileriartortassagaat. 

 

Ullut suliffiusut qulit iluanni apeqqutit tamakkerlutik akineqarnissaat qinnutigissavara.   

 

 

 

 

 
 

 


